
PARTÏON
(1)	 [ENW'R GWARANTWR] (Rhif cofrestru'r cwmni	), a chyfeiriad ei swyddfa gofrestredig yw [	rhowch y cyfeiriad	](y Gwarantwr); a
(2) 	CYNGOR SIR YNYS MÔN   Swyddfeydd y Cyngor, Llangefni, Ynys Môn LL77 7TW  (yr Awdurdod).
LLE BO:
(A) Mae'r Awdurdod a'r Consesiynydd (a ddiffinnir isod) wedi ymrwymo i Gontract (a ddiffinnir isod) ar gyfer gosod, rheoli a gweithredu mannau gwefru cerbydau trydan ar safleoedd penodol yn Ynys Môn ar ran yr Awdurdod, fel y disgrifir yn fwy penodol yn y Contract (a ddiffinnir isod).
(B) Mae'r Consesiynydd yn is-gwmni sydd o dan berchnogaeth lwyr y Gwarantwr.
(C) Un o ofynion y Contract yw bod y Consesiynydd yn sicrhau bod y Gwarantwr yn ymrwymo i'r Weithred hon.

CYTUNIR NAWR FEL A GANLYN:

1. [bookmark: _Toc119468128][bookmark: _Toc303590030][bookmark: _Toc303774838][bookmark: _Toc303860604]DIFFINIADAU A DEHONGLIAD

1.1 Yn y Warant hon, dyma ystyron y geiriau a’r ymadroddion canlynol:

1.1.1 [bookmark: _Toc303774839][bookmark: _Toc303860605]Ystyr “Dyddiad Cychwyn” yw dyddiad y Warant hon;
1.1.2 Mae “Contract” yn golygu’r Cytundeb Consesiwn y mae’r Awdurdod (1) a’r Consesiynydd (2) wedi ymrwymo iddo ar [●] 2025 ar gyfer gosod, rheoli a gweithredu mannau gwefru cerbydau trydan ar safleoedd penodol yn Ynys Môn; ac
1.1.3 [bookmark: _Toc303774840][bookmark: _Toc303860606]Mae “Consesiynydd” yn golygu [rhowch enw’r Consesiynydd], [rhowch gyfeiriad swyddfa gofrestredig y Consesiynydd] (rhif cofrestru'r cwmni).
1.2 Bydd cyfeiriad at unrhyw ddarpariaeth statudol, deddfiad, gorchymyn, rheoliad neu offeryn tebyg arall yn cael ei ddehongli fel cyfeiriad at y deddfiad, gorchymyn, rheoliad neu offeryn fel y'i diwygiwyd neu y'i hailddeddfwyd.

1.3 Mae penawdau'r cymalau wedi’u cynnwys yma er hwylustod i'r partïon, ac ni fwriedir iddynt effeithio ar y dehongliad ohonynt.

1.4 Oni bai fod y cyd-destun yn mynnu fel arall:

1.4.1 mae cyfeiriadau yn y Warant hon at gymalau ac isgymalau yn gyfeiriadau at y rheini sydd wedi'u cynnwys yn y Warant hon; ac
1.4.2 mae gan y termau a ddiffinnir yr un ystyr ag a roddir iddynt yn y Contract.

1.5 Bydd unrhyw gyfeiriad yn y Warant hon at:

1.5.1 "orchymyn gweinyddu" yn erbyn, "penodi gweinyddwr" mewn perthynas ag unrhyw berson, neu "ddirwyn i ben" unrhyw berson, yn cael ei ddehongli fel ei fod yn cynnwys unrhyw achosion cyfatebol neu gyffelyb o dan gyfraith yr awdurdodaeth lle mae'r person hwnnw wedi'i gorffori neu ei leoli fel arall, neu unrhyw awdurdodaeth lle mae'r person hwnnw'n gwneud busnes; ac
1.5.2 mae "cytundeb" hefyd yn cynnwys contract, consesiwn, gweithred, masnachfraint, trwydded, cytuniad, ymgymeriad, offeryn, trefniant neu ddealltwriaeth (boed ar lafar neu'n ysgrifenedig ym mhob achos);
1.5.3 dehonglir "asedau" unrhyw berson fel cyfeiriad at holl asedau, busnes, ymgymeriadau, buddsoddiadau, eiddo, hawliau a refeniw'r person hwnnw neu unrhyw ran ohonynt (gan gynnwys unrhyw hawl i dderbyn refeniw);
1.5.4 mae "Awdurdod" yn cynnwys olynwyr, aseineion a throsglwyddeion yr Awdurdod;
1.5.5 mae'r "Warant" hon yn gyfeiriadau at yr offeryn hwn a'r holl hawliau a rhwymedigaethau sydd wedi'u cynnwys yn yr offeryn fel y byddant yn cael eu diwygio, eu hamrywio, eu hategu neu eu haseinio o bryd i’w gilydd;
1.5.6 Mae "Gwarantwr" yn cynnwys ei olynwyr o dan y Warant hon;
1.5.7 mae "deddf" yn cynnwys cyfraith gyffredin neu gyfraith wrth ddefod ac unrhyw is-ddeddf, rheoliad, deddfwriaeth (gan gynnwys deddfwriaeth ddirprwyedig), cyfansoddiad, archddyfarniad, dyfarniad, gorchymyn, deddfiad, statud, cytuniad neu fesur deddfwriaethol arall mewn unrhyw awdurdodaeth neu unrhyw gyfarwyddeb, rheoliad, cais, gofyniad neu ganllaw presennol neu yn y dyfodol (ym mhob achos, boed ganddynt rym y Gyfraith ai peidio ond, os nad oes ganddynt rym y Gyfraith, bod cydymffurfio â hwy yn cyd-fynd ag ymarfer cyffredinol y personau y mae’r gyfarwyddeb, y rheoliad, y cais, y gofyniad neu'r canllaw yn cyfeirio atynt);
1.5.8 mae "atebolrwydd" yn cynnwys unrhyw rwymedigaeth neu atebolrwydd (boed yn awr neu yn y dyfodol, gwirioneddol neu ddibynnol, wedi'i sicrhau neu heb ei sicrhau, fel prif ymrwymwr neu feichiau neu fel arall);
1.5.9 mae "person" yn golygu unrhyw unigolyn, ffyrm, cwmni, partneriaeth, corfforaeth, cyd-fenter, cymdeithas, ymddiriedolaeth, cymdeithas anghorfforedig, asiantaeth, adran yn y Llywodraeth neu asiantaeth yn yr Awdurdod, boed ganddynt bersonoliaeth gyfreithiol ar wahân ai peidio; ac
1.5.10 mae "treth" yn cynnwys yr holl drethi, ardollau, asesiadau, tollau, taliadau, ffioedd, didyniadau a symiau a ddelir yn ôl i’r Llywodraeth (withholdings) ym mhob awdurdodaeth berthnasol a'r holl log arnynt, ychwanegiadau atynt, a chosbau a dirwyon mewn perthynas â hwy.

2. [bookmark: _Toc119468129][bookmark: _Toc303590031][bookmark: _Toc303774841][bookmark: _Toc303860607]DYDDIAD DOD I RYM

2.1 Daw’r Warant hon i rym ar y Dyddiad Cychwyn.
3. GWARANT AC INDEMNIAD

3.1 Wrth ystyried bod yr Awdurdod yn ymrwymo i'r Contract gyda'r Consesiynydd, mae'r Gwarantwr drwy hyn yn ddiamod ac yn ddi-droi'n-ôl:

3.1.1 yn gwarantu i'r Awdurdod, fel rhwymedigaeth barhaus, y bydd y Consesiynydd, ei aseineion a’i olynwyr a ganiateir, neu, gyda chaniatâd ysgrifenedig ymlaen llaw gan yr Awdurdod, y bydd trydydd parti a enwebir gan y Gwarantwr, yn cyflawni’n llawn, yn brydlon ac yn llwyr holl rwymedigaethau, gwarantau, dyletswyddau ac ymgymeriadau'r Consesiynydd ar unrhyw adeg sy'n ddyledus, yn daladwy neu a ysgwyddir gan y Consesiynydd (boed yn awr neu yn y dyfodol) i'r Awdurdod o dan neu'n unol â'r Contract, boed yn awr neu yn y dyfodol, yn rhai gwirioneddol neu ddibynnol (a boed hynny’n unigol neu ar y cyd a boed fel prif ymrwymwr neu feichiau neu mewn rhyw gapasiti arall) ac y bydd y Consesiynydd yn talu'n brydlon yr holl symiau sy’n ddyledus ac yn daladwy gan y Consesiynydd i’r Awdurdod yn unol â thelerau'r Contract (y “Rhwymedigaethau”); ac
 
3.1.2 yn ymrwymo fel rhwymedigaeth barhaus i'r Awdurdod, os bydd y Consesiynydd yn peidio â thalu unrhyw symiau o'r fath i'r Awdurdod am unrhyw reswm, y bydd y Gwarantwr yn talu’n ddiamod, ar gais cyntaf yr Awdurdod, yr holl arian sy'n ddyledus ac yn daladwy i'r Awdurdod ac sydd heb gael ei dalu gan y Consesiynydd.

3.2 Mae'r Gwarantwr, fel rhwymedigaeth ac atebolrwydd ar wahân ac annibynnol ar ei rwymedigaethau a'i atebolrwydd o dan gymal 3.1 uchod, yn ymrwymo i indemnio a pharhau i indemnio'r Awdurdod yn llawn ac ar gais rhag ac yn erbyn unrhyw a phob colled, gweithred, hawliad, achos, rhwymedigaeth, gwariant neu gostau a ddioddefir neu a wynebir gan yr Awdurdod sy'n deillio o fethiant y Consesiynydd i gyflawni ei Rwymedigaethau o dan y Contract neu mewn cysylltiad â hynny, gan gynnwys pan ddigwydd methiant o'r fath oherwydd bod unrhyw un o'r Rhwymedigaethau'n gwbl neu'n rhannol anorfodadwy mewn unrhyw ffordd am unrhyw reswm, gan gynnwys bod y Contract yn ddi-rym, yn ddirymadwy, yn anghyfreithlon, yn annilys, neu'n anorfodadwy. 

3.3 Rhaid i'r Gwarantwr gyflawni ei Rwymedigaethau o dan gymal 3.2 o fewn pum (5) Diwrnod Gwaith ar ôl cael rhybudd ysgrifenedig gan yr Awdurdod yn unol â chymal 14 isod. 

4. [bookmark: _Toc119468130][bookmark: _Toc303590032][bookmark: _Toc303774842][bookmark: _Toc303860608]HEPGOR AMDDIFFYNIAD MECHNÏWR

4.1 Heb niweidio hawliau'r Awdurdod yn erbyn y Consesiynydd, fel rhwng yr Awdurdod a'r Gwarantwr, ni fydd atebolrwydd y Gwarantwr o dan y Weithred hon yn cael ei ryddhau na'i leihau drwy:

4.1.1 unrhyw gyfyngiad cyfreithiol, diffyg capasiti neu awdurdodiad neu ddiffyg yng ngweithredoedd y Consesiynydd neu unrhyw annilysrwydd neu anorfodadwyedd unrhyw rwymedigaeth a ragdybiwyd neu sy'n ddyledus neu y datganwyd ei bod yn rhagdybiedig neu’n ddyledus gan y Consesiynydd mewn perthynas â'r Contract;

4.1.2 unrhyw amrywiad, diwygiad, aseiniad, newyddiad, addasiad neu hepgoriad (penodol neu ymhlyg a pha bynnag mor sylweddol neu berthnasol) i'r Contract neu unrhyw ddogfen arall sy'n ymwneud â'r Contract gan gynnwys, heb gyfyngiad, unrhyw newid ym mhwrpas neu unrhyw estyniad i'r Contract neu ddogfen neu warant arall (a fydd yn rhwymo'r Gwarantwr ym mhob sefyllfa, er y gallai newid, amrywiad, aseiniad, newyddiad, addasiad neu hepgoriad o'r fath gynyddu neu effeithio fel arall ar atebolrwydd y Gwarantwr);

4.1.3 unrhyw ymwrthod, esgeulustod neu oedi wrth geisio cyflawni unrhyw rwymedigaeth y tybir neu sy'n ddyledus neu y mynegir ei bod yn ddyledus neu y rhagdybir ei bod yn ddyledus gan y Consesiynydd, unrhyw achos o roi amser, rhoi ffafr neu ryddhad arall i'r Consesiynydd ynglŷn â pherfformiad o'r fath neu unrhyw gyfansoddiad gyda'r Consesiynydd, ei hepgor neu ei ryddhau;

4.1.4 ansolfedd, datodiad, dirwyn i ben neu ddiddymu'r Consesiynydd neu wneud gorchymyn gweinyddu, penodi gweinyddwr, neu benodi derbynnydd gweinyddol neu dderbynnydd arall yn erbyn y Consesiynydd neu wneud unrhyw drefniant, cyfansoddiad neu gyfaddawd gan y Consesiynydd gydag unrhyw un o'i gredydwyr neu derfynu unrhyw un o hawliau, buddiannau, atebolrwydd a/neu rwymedigaethau'r Consesiynydd yn unol â'r Contract a/neu ynglŷn â phob un neu unrhyw un o'r symiau sy'n daladwy gan y Consesiynydd;

4.1.5 bodolaeth, dilysrwydd, cael neu adnewyddu unrhyw warant, sicrwydd neu hawl arall i atebolrwydd, gwrth-gyfrif neu hawl neu fuddiant arall sydd gan yr Awdurdod ynglŷn â'r Contract neu unrhyw ddogfen arall yr ymrwymir iddi yn unol â'r Contract neu unrhyw orchymyn neu orfodaeth, methiant i fynnu neu orfodi neu ryddhau neu hepgor unrhyw warant, sicrwydd, hawl i atebolrwydd, gwrth-gyfrif neu hawl neu fuddiant arall o'r fath;
4.1.6 bodolaeth unrhyw amddiffyniad, hawliad, hawl gwrth-gyfrif neu hawliau eraill a all fod gan y Gwarantwr ar unrhyw adeg yn erbyn y Consesiynydd neu a all fod gan y Consesiynydd ar unrhyw adeg yn erbyn yr Awdurdod, sut bynnag y maent yn codi;

4.1.7 unrhyw analluogrwydd neu ddiffyg pŵer, awdurdod neu bersonoliaeth gyfreithiol neu ddiddymiad neu newid yn aelodau neu statws y Consesiynydd neu unrhyw berson arall;

4.1.8 unrhyw amgylchiadau a allai olygu bod unrhyw rai o rwymedigaethau'r Consesiynydd o dan y Contract yn anghyfreithlon, yn annilys, yn ddi-rym, yn ddirymadwy neu nad oes modd eu gorfodi, neu a allai effeithio ar allu'r Awdurdod i adennill symiau gan y Consesiynydd; 
4.1.9 unrhyw newid yng nghyfansoddiad y Gwarantwr, y Consesiynydd neu'r Awdurdod; neu

4.1.10 unrhyw beth, gweithred, anwaith, ffaith neu sefyllfa arall a allai, oni bai am y cymal hwn, weithredu mewn unrhyw ffordd i ryddhau neu leihau atebolrwydd y Gwarantwr dan y Weithred hon, boed hynny fel mechnïwr, cyd-ymrwymwr neu fel arall, neu a fyddai wedi rhoi unrhyw amddiffyniadau cyfreithiol neu ecwitïol i'r Gwarantwr.

5. [bookmark: _Toc119468131][bookmark: _Toc303590033][bookmark: _Toc303774843][bookmark: _Toc303860609]AMRYWIAD I'R CONTRACT

5.1 Mae'r Gwarantwr drwy hyn yn awdurdodi'r Awdurdod a'r Consesiynydd i wneud unrhyw newidiadau, addasiadau neu amrywiadau i'r Contract, gan gynnwys unrhyw Nodyn Rheoli Newid o dan y Contract ac yn unol ag ef, ac mae'r Gwarantwr yn cytuno'n ddi-droi'n-ôl:

5.1.1 y bydd unrhyw newid, addasiad ac amrywiad o'r fath, gan gynnwys unrhyw Nodyn Rheoli Newid o dan y Contract ac yn unol ag ef, yn rhwymo'r Gwarantwr ym mhob sefyllfa; ac yn

5.1.2 gwarantu bod y Rhwymedigaethau'n cael eu cyflawni'n brydlon ac yn ddyladwy ac indemnio a pharhau i indemnio'r Awdurdod o dan gymal 3.2 ynglŷn â'r Rhwymedigaethau, fel y'u diwygiwyd, eu haddaswyd a'u hamrywiwyd,

yn unol â thelerau'r Warant hon, er y gall gwelliant, addasiad neu Newid o'r fath gynyddu neu effeithio fel arall ar atebolrwydd y Gwarantwr o dan y Warant hon.

5.2 Dim ond gyda chaniatâd y Gwarantwr a'r Awdurdod y gellir diwygio unrhyw un o delerau'r Warant hon.

6. PRIF YMRWYMWR

6.1 Y rhwymedigaethau a'r atebolrwydd a fynegir i'w cyflawni gan y Gwarantwr o dan y Warant hon yw rhai'r prif ymrwymwr ac nid fel mechnïwr yn unig.

6.2 Ni fydd rhaid i'r Awdurdod wneud y canlynol cyn cymryd camau i orfodi unrhyw rai o'i hawliau a'i rwymedïau o dan y Warant hon:

6.2.1 gweithredu neu gael dyfarniad mewn unrhyw lys yn erbyn y Consesiynydd;

6.2.2 gwneud unrhyw hawliad mewn methdaliad, diddymiad, cyfaddawd neu drefniant gweinyddol neu ansolfedd y Consesiynydd; neu

6.2.3 mynnu, gorfodi neu geisio gorfodi unrhyw hawliad, hawl neu rwymedi yn erbyn y Consesiynydd.

7. [bookmark: _Toc119468132][bookmark: _Toc303590034][bookmark: _Toc303774844][bookmark: _Toc303860610]RHWYMEDIGAETHAU PARHAUS

7.1 Bydd y Warant hon yn parhau mewn grym ac effaith lawn hyd nes y bydd yr holl arian ac atebolrwydd sy'n ddyledus nawr neu o hyn ymlaen ac sy'n ddyledus neu a ysgwyddir gan y Consesiynydd i'r Awdurdod wedi'u bodloni neu wedi'u cyflawni'n llawn yn unol â'r Contract, er gwaethaf unrhyw foddhad neu berfformiad canolradd o rwymedigaethau o'r fath gan y Consesiynydd, y Gwarantwr neu unrhyw barti arall.

7.2 Mae'r Warant hon yn ychwanegol at unrhyw warant, ymgymeriad, indemniad, diogelwch neu rwymedigaeth arall a roddir neu sy'n ddyledus i'r Awdurdod (nawr neu wedi hynny) ynghylch y symiau sy'n ddyledus neu atebolrwydd sy'n codi yn unol â thelerau'r Contract, ac nid yn eu lle.

8. [bookmark: _Toc119468133][bookmark: _Toc303590035][bookmark: _Toc303774845][bookmark: _Toc303860611]DIM HAWLIADAU CYSTADLEUOL

8.1 Mae'r Gwarantwr yn hepgor unrhyw hawl sydd ganddo i fynnu bod yr Awdurdod (neu unrhyw asiant ar ei ran) yn mynnu, yn bwrw ymlaen neu'n gorfodi unrhyw hawl neu hawliad arall am daliad yn erbyn y Consesiynydd neu unrhyw berson arall cyn hawlio gan y Gwarantwr o dan y Warant hon.
8.2 Os daw unrhyw arian yn daladwy o dan neu ynglŷn â'r Warant hon, ni fydd y Gwarantwr, cyn belled â bod unrhyw arian sy'n ddyledus ac yn daladwy gan y Consesiynydd i'r Awdurdod o dan delerau'r Contract yn dal heb ei dalu:

8.2.1 yn ceisio adennill, hawlio taliad neu dderbyn unrhyw arian neu eiddo arall ynglŷn ag unrhyw swm sy'n ddyledus am y tro i'r Gwarantwr gan y Consesiynydd neu unrhyw berson arall ar unrhyw gyfrif o gwbl neu arfer unrhyw hawl neu rwymedi arall sydd gan y Gwarantwr ynglŷn ag unrhyw swm o'r fath; na

8.2.2 hawlio neu arfer unrhyw hawl i wrth-gyfrif, gwrth-hawliad, amnewid neu indemniad yn erbyn y Consesiynydd neu unrhyw berson arall neu hawlio neu gymryd unrhyw fudd neu gyfran o unrhyw asedau, cyfansoddiad, sicrwydd neu fudd-dal arall, hawl neu rwymedi sydd ar gael i'r Awdurdod ynglŷn â'r symiau cyfan neu unrhyw rai o'r symiau sy'n daladwy gan y Consesiynydd neu unrhyw berson arall; na

8.2.3 hawlio neu brofi am neu dderbyn unrhyw daliad mewn unrhyw gyfansoddiad gan neu wrth ansolfedd neu ddiddymu'r Consesiynydd mewn cystadleuaeth â'r Awdurdod ynglŷn ag unrhyw arian sy'n ddyledus i'r Gwarantwr gan y Consesiynydd ar unrhyw gyfrif o gwbl ond bydd yn rhoi budd llawn unrhyw hawl sydd gan y Gwarantwr i hawlio neu brofi a thalu i'r Awdurdod yr holl arian a dderbyniwyd o dan yr hawliad hwnnw, yn syth ar ôl i'r Gwarantwr ei dderbyn; na

8.2.4 hawlio neu arfer o ran y Consesiynydd, unrhyw hawl neu rwymedi arall ar gyfer ernes neu hawliad neu fwynhau budd unrhyw hawl, rhwymedi neu ecwiti sydd ar gael i'r Consesiynydd neu y gellir ei arfer ganddo; na

8.2.5 dwyn achos cyfreithiol neu achos arall am orchymyn sy'n ei gwneud yn ofynnol i'r Consesiynydd wneud unrhyw daliad, neu gyflawni unrhyw rwymedigaeth, y mae'r Gwarantwr wedi rhoi gwarant, ymgymeriad neu indemniad ynglŷn â hi o dan y Warant hon.

8.3 Ar ben hynny, nes bydd yr holl symiau a all fod yn daladwy neu a ddaw'n daladwy a'r holl atebolrwydd, rhwymedigaethau, gwarantau, dyletswyddau ac ymgymeriadau ynglŷn â'r Rhwymedigaethau sy'n destun y Warant hon wedi cael eu talu'n llawn, yn derfynol, ac yn ddi-droi'n-ôl a'u rhyddhau, bydd y Gwarantwr, pan fydd hawliad wedi'i wneud ac yn parhau, heb gael caniatâd ysgrifenedig yr Awdurdod yn gyntaf, yn arfer unrhyw hawliau isrannu, cyfrannu neu indemniad yn erbyn y Consesiwn. 
8.4 Mae'r Gwarantwr yn datgan ac yn ymrwymo gyda'r Awdurdod nad yw'r Gwarantwr wedi cymryd nac yn derbyn unrhyw sicrwydd o ba natur bynnag gan y Consesiynydd ynglŷn â'r Warant hon, ac os bydd y Gwarantwr wedi cymryd unrhyw sicrwydd o'r fath yn groes i'r cymal hwn neu'n derbyn unrhyw arian neu eiddo arall yn groes i gymal 8.1.1, mae'r Gwarantwr yn datgan y bydd yn cael ei gadw mewn ymddiriedolaeth i'r Awdurdod ac fel gwarant i'r Awdurdod ac y bydd y Gwarantwr yn eu adneuo ar unwaith a'r holl ddogfennau sy'n ymwneud â nhw gyda'r Awdurdod ac yn rhoi cyfrif ar unwaith i'r Awdurdod am yr holl arian a dderbynnir ar unrhyw adeg gan y Gwarantwr neu ar ein ran ynglŷn â hynny.

8.5 Ni fydd y Warant hon na'r hawliau a'r rhwymedigaethau o dan y cytundeb hwn yn cael eu heffeithio gan unrhyw newid mewn perchnogaeth gyfreithiol neu lesiannol, nac unrhyw newid yng nghyfansoddiad neu hunaniaeth gorfforaethol y Gwarantwr, y Consesiynydd na'r Awdurdod.  

9. TALIAD

9.1 Ni chaiff y Gwarantwr gyfarwyddo'r Awdurdod i wneud cais am unrhyw symiau a dderbynnir gan yr Awdurdod oddi wrth y Gwarantwr o dan, neu'n unol ag, unrhyw un o delerau'r Warant hon.

9.2 Os yw'n ofynnol gwneud unrhyw ddidyniad neu atal yn ôl y gyfraith neu reoliad sy'n rhwymo'r Gwarantwr, bydd y Gwarantwr yn talu'r swm ychwanegol hwnnw sy'n angenrheidiol i sicrhau bod yr Awdurdod yn derbyn swm net sy'n hafal i'r swm llawn y byddai wedi'i dderbyn pe bai'r taliad wedi'i wneud heb y didyniad neu ddal y taliad yn ôl. 
9.3 [bookmark: _Ref481751307][bookmark: _Toc192821983]Bydd y Gwarantwr yn talu llog ar unrhyw swm sy'n ddyledus dan y Warant hon ar y gyfradd a nodir yng nghymal 22.3 y Contract. Bydd llog o'r fath yn cronni'n ddyddiol o'r dyddiad dyledus hyd at ddyddiad talu'r swm sy'n ddyledus mewn gwirionedd, boed hynny cyn neu ar ôl y dyfarniad. Bydd unrhyw log sy'n cronni o dan y cymal hwn yn cael ei gyfrifo ar sail nifer gwirioneddol y diwrnodau sydd wedi mynd heibio a blwyddyn 365 diwrnod, a bydd yn daladwy ar unwaith gan y Gwarantwr ar gais yr Awdurdod.

[bookmark: _Toc192821958]RHYDDHAD AMODOL
9.4 [bookmark: _Toc192821959]Bydd unrhyw ryddhau, cyfaddawd neu setlo gan y Gwarantwr a'r Awdurdod ynglŷn â'r Warant hon yn amodol ar beidio â rhoi unrhyw hawl, sicrwydd, gwaredu na thaliad i'r Awdurdod gan y Gwarantwr, y Consesiynydd nac unrhyw berson arall yn cael eu hosgoi, eu rhoi o'r neilltu na'u gorchymyn i gael ad-daliad yn unol ag unrhyw ddeddfiad neu gyfraith sy'n ymwneud â thor-dyletswydd gan unrhyw berson, methdaliad, diddymu, gweinyddu, amddiffyn rhag credydwyr yn gyffredinol neu ansolfedd am unrhyw reswm arall.
9.5 [bookmark: _Toc192821960]Os bydd unrhyw hawl, diogelwch neu waredu o'r fath yn cael ei osgoi, ei roi o'r neilltu neu orchymyn i gael ad-daliad, bydd gan yr Awdurdod hawl wedyn i orfodi'r Warant hon fel pe na bai rhyddhad, cyfaddawd neu setliad o'r fath wedi digwydd ac nad oedd unrhyw sicrwydd, trosglwyddo na thaliad o'r fath wedi'i wneud.
10. [bookmark: _Toc119468135][bookmark: _Toc303590037][bookmark: _Toc303774847][bookmark: _Toc303860613]TREULIAU A THRETHI AC ATI

10.1 Bydd y Gwarantwr, ar gais, yn talu i'r Awdurdod ar sail indemniad llawn yr holl dreuliau (gan gynnwys treuliau cyfreithiol a mân dreuliau) a gafwyd mewn cysylltiad â chadw, ymarfer a gorfodi neu ymgais i gadw, ymarfer neu orfodi unrhyw rai o hawliau'r Awdurdod o dan y Warant hon a/neu unrhyw ddogfennau cysylltiedig.

10.2 Nid yw'r holl symiau a nodir yn y Warant hon i fod yn daladwy gan y Gwarantwr yn cynnwys treth ar werth nac unrhyw dreth arall sydd i'w chodi'n briodol o bryd i'w gilydd ynglŷn â thaliadau a wneir o dan y Warant hon, ac yn unol â hynny bydd y Gwarantwr yn talu'r holl dreth o'r natur honno ynghyd â'r symiau hynny wrth ddangos (lle bo hynny'n briodol) anfoneb addas neu ddogfennau perthnasol eraill gan yr Awdurdod.

10.3 Rhaid i bob Parti dalu ei gostau ei hun mewn cysylltiad â negodi, paratoi a gweithredu’r Contract hwn ac unrhyw ddogfennau y cyfeirir atynt ynddo.
11. [bookmark: _Toc119468136][bookmark: _Toc303590038][bookmark: _Toc303774848][bookmark: _Toc303860614]ASEINIO

11.1 Ni effeithir ar y Warant hon gan unrhyw aseiniad, trosglwyddiad neu newyddiad o'r Contract nac unrhyw hawl, rhwymedigaeth neu atebolrwydd sy'n codi neu a allai fod wedi codi o dan hynny.
11.2 Ni chaiff y Gwarantwr aseinio na throsglwyddo unrhyw rai o'i hawliau na'i rwymedigaethau dan y Warant hon heb ganiatâd ysgrifenedig yr Awdurdod ymlaen llaw (na ddylid ei ddal yn ôl na'i ohirio'n afresymol).

11.3 Gall yr Awdurdod ar unrhyw adeg a heb ganiatâd y Gwarantwr aseinio, trosglwyddo neu ganiatáu i bartïon eraill gymryd rhan er budd y cyfan neu unrhyw ran o'r Warant hon i'r graddau a ganiateir o dan y Contract.

11.4 Os bydd y Warant hon yn annilys neu'n peidio â bodoli fel arall o ganlyniad i unrhyw aseiniad, trosglwyddiad neu newyddiad gan yr Awdurdod o un neu'r ddau o'r Contract neu unrhyw hawl, rhwymedigaeth neu atebolrwydd sy'n codi neu a allai fod wedi codi oddi tano, mae'r Gwarantwr drwy hyn yn ymrwymo, ar gais, i naill ai fod yn Awdurdod i ddisodli'r Warant gyda gwarant ddilys er budd y partïon i'r Contract (ac eithrio'r Consesiynydd) ar yr un telerau ac amodau â'r Warant hon am weddill cyfnod y Warant.
12. [bookmark: _Toc119468138][bookmark: _Toc303590039][bookmark: _Toc303774849][bookmark: _Toc303860615]CYFFREDINOL

12.1 Mae'r Gwarantwr yn cytuno i weithredu a gwneud yr holl ddogfennau, gweithredoedd a phethau pellach a allai fod yn angenrheidiol o bryd i'w gilydd ym marn yr Awdurdod i sefydlu, cynnal a diogelu hawliau'r Awdurdod o dan y Warant hon ac yn gyffredinol i gyflawni a chaffael cyflawni bwriad y Warant hon.

12.2 Ni fydd unrhyw fethiant i arfer unrhyw hawl, pŵer neu rwymedi o dan y Warant hon ac ni fydd oedi cyn eu harfer ar ran yr Awdurdod yn gweithredu fel hepgoriad ohoni ac ni fydd unrhyw arferiad unigol neu rannol gan yr Awdurdod o unrhyw hawl, pŵer neu rwymedi yn atal unrhyw arfer arall neu bellach ohono nac arfer unrhyw hawl, pŵer neu rwymedi arall.

12.3 Ni fydd hepgoriad neu ganiatâd a roddir gan yr Awdurdod o dan y Warant hon yn dod i rym oni bai ei fod yn cael ei roi'n ysgrifenedig, ei lofnodi gan yr Awdurdod ac yna dim ond yn yr achos ac at y diben y'i rhoddir.
12.4 Mae'r hawliau a'r rhwymedïau yn y Warant hon yn gronnus ac nid ydynt yn eithrio unrhyw hawliau neu rwymedïau a ddarperir gan y gyfraith.

12.5 Ni ellir diwygio, addasu, hepgor, rhyddhau na therfynu unrhyw ddarpariaeth o'r Warant hon, ac ni ellir hepgor na rhyddhau unrhyw achos o dorri unrhyw un o ddarpariaethau'r Warant hon, ac eithrio gyda chaniatâd ysgrifenedig penodol ymlaen llaw gan yr Awdurdod.

12.6 Os bydd unrhyw un neu ragor o'r darpariaethau sydd wedi'u cynnwys yn y Warant hon yn annilys, yn anghyfreithlon neu'n anorfodadwy mewn unrhyw ffordd, ni fydd dilysrwydd, cyfreithlondeb na gorfodadwyedd gweddill y darpariaethau sydd wedi'u cynnwys yn y Warant hon yn cael eu heffeithio na'u hamharu mewn unrhyw ffordd drwy hynny.

13. [bookmark: _Toc119468139][bookmark: _Toc303590040][bookmark: _Toc303774850][bookmark: _Toc303860616]HYSBYSIADAU

13.1 Rhaid i'r holl alwadau, hysbysiadau neu gyfathrebiad arall a wneir gan yr Awdurdod o dan y Warant hon neu mewn cysylltiad â hi fod yn ysgrifenedig a rhaid eu cyflwyno â llaw neu drwy ddosbarthiad cofnodedig neu eu hanfon drwy bost dosbarth cyntaf rhagdaledig a'u hanfon at y Gwarantwr yn y cyfeiriad a nodir uchod neu unrhyw gyfeiriad arall yn y Deyrnas Unedig a bennir drwy hysbysiad ysgrifenedig gan y Gwarantwr i'r Awdurdod. Ystyrir bod galw o'r fath wedi'i wneud a bod y Gwarantwr wedi’i gael:

13.1.1 os yw’n cael ei ddanfon â llaw, ar adeg y danfoniad;

13.1.2 os yw’n cael ei anfon drwy'r post ar y Diwrnod Gwaith nesaf ar ôl y dyddiad postio. 

14. [bookmark: _Toc119468140][bookmark: _Toc303590041][bookmark: _Toc303774851][bookmark: _Toc303860617]DIM HYSBYSIADAU

14.1 Ni fydd yn ofynnol i'r Awdurdod roi gwybod i'r Gwarantwr am ei drafodion, ei drefniadau na'i gyfathrebu â'r Consesiynydd nac am unrhyw ddiffyg gan y Consesiynydd y gallai'r Awdurdod fod yn ymwybodol ohono.

15. [bookmark: _Toc119468141][bookmark: _Toc303590042][bookmark: _Toc303774852][bookmark: _Toc303860618]GWARANTIADAU A SYLWADAU

15.1 Mae'r Awdurdod wedi ymrwymo i'r Contract ac wedi cytuno i dderbyn y Warant hon gan ddibynnu ar y sylwadau canlynol ac mae'r Gwarantwr drwy hyn yn gwarantu ac yn mynegi i'r Awdurdod:

15.1.1 bod gan y Gwarantwr bŵer ac awdurdod llawn i ymrwymo i'w rwymedigaethau o dan y Warant hon a'u cyflawni a'i fod wedi cymryd yr holl gamau corfforaethol angenrheidiol a chamau eraill i awdurdodi gweithredu, darparu a chyflawni'r Warant hon;

15.1.2 mae'r Warant hon yn cynnwys rhwymedigaethau cyfreithiol, dilys a rhwymol y Gwarantwr y gellir eu gorfodi yn unol â'i thelerau priodol;

15.1.3  nad oes angen cydsyniad, cymeradwyaeth nac awdurdod unrhyw berson arall ar y Gwarantwr i ymrwymo neu gyflawni ei rwymedigaethau o dan y Warant hon;
15.1.4 nad yw gweithredu, darparu na chyflawni’r Warant hon yn torri mewn unrhyw ffordd unrhyw ddarpariaeth o (i) unrhyw gyfraith, neu (ii) memorandwm ac erthyglau cymdeithasu'r Gwarantwr neu (iii) unrhyw gytundeb neu offeryn arall y mae'r Gwarantwr yn barti iddo neu sy'n rhwymo iddo neu unrhyw un o'i asedau, ac nad yw ac na fydd yn arwain at greu na gorfodi unrhyw lyffethair ar ei asedau yn unol ag unrhyw gytundeb neu offeryn arall;

15.1.5 nad oes unrhyw ddigwyddiad wedi digwydd a fyddai, yn sgil rhoi hysbysiad, neu dreigl amser neu ar ôl bodloni unrhyw amod arall neu ar ôl gwneud penderfyniad, yn debygol o fod yn ddiffyg o dan neu mewn perthynas ag unrhyw gyfraith neu gytundeb neu offeryn sy'n debygol o gael effaith andwyol sylweddol ar asedau, cyflwr ariannol, rhagolygon neu weithrediadau'r Gwarantwr neu'n debygol o effeithio’n sylweddol ac yn andwyol ar ei allu i arsylwi neu gyflawni ei rwymedigaethau o dan y Warant hon;

15.1.6 nad yw wedi bod yn destun unrhyw ddirwyon, cosbau, rhyddhad gwaharddol nac unrhyw rwymedigaethau sifil neu droseddol eraill sydd wedi neu a fyddai'n cael effaith andwyol sylweddol ar gyflwr ariannol y Gwarantwr a'i is-gwmnïau, gyda'i gilydd, a fyddai'n amharu ar gapasiti neu allu'r Gwarantwr i gyflawni ei rwymedigaethau a'i ddyletswyddau o dan y Warant hon;

15.1.7 nad oes unrhyw gamau corfforaethol, achosion cyfreithiol na gweithdrefn neu gam arall wedi'u cymryd mewn perthynas â'r canlynol:

(a) atal taliadau, moratoriwm ar unrhyw ddyled, dirwyn i ben, diddymu, gweinyddu neu ad-drefnu (drwy drefniant gwirfoddol, cynllun trefniant neu fel arall) o ran y Gwarantwr;

(b) cyfansoddiad, cyfaddawd, aseiniad neu drefniant gydag unrhyw un o gredydwyr y Gwarantwr;

(c) penodi datodwr, derbynnydd, derbynnydd gweinyddol, gweinyddwr, rheolwr gorfodol neu swyddog tebyg arall mewn perthynas â'r Gwarantwr neu unrhyw un o'i asedau; neu

(d) gorfodi unrhyw sicrwydd dros unrhyw rai o asedau'r Gwarantwr,

ac nid oes unrhyw weithdrefn na cham cyfatebol wedi'u cymryd mewn unrhyw awdurdodaeth; ac

15.1.8 roedd yr holl wybodaeth a ddarparwyd gan y Gwarantwr neu unrhyw berson ar ei ran i'r Awdurdod neu unrhyw berson ar ei ran mewn cysylltiad â'r Warant hon, yn wir ac yn gyflawn ym mhob ffordd ac mae’n parhau i fod yn wir ac yn gyflawn ym mhob ffordd, ac nid oes unrhyw ffaith nac amgylchiadau eraill yn ymwneud â materion y Gwarantwr nad ydynt wedi'u datgelu i'r Awdurdod, sy'n golygu bod peidio â datgelu yn gwneud unrhyw ran o'r wybodaeth honno'n gamarweiniol, ac roedd pob mynegiant o ddisgwyliad, bwriad, cred a barn mewn unrhyw ran o'r wybodaeth honno wedi'i wneud yn onest ar sail resymol ar ôl ystyriaeth briodol a gofalus.

16. [bookmark: _Toc119468142][bookmark: _Toc303590043][bookmark: _Toc303774853][bookmark: _Toc303860619]GOFYNION

16.1 Gall yr Awdurdod wneud unrhyw nifer o ofynion o dan y Warant hon. 

17. [bookmark: _Toc119468143][bookmark: _Toc303590044][bookmark: _Toc303774854][bookmark: _Toc303860620]OLYNWYR Y GWARANTWR

17.1 Bydd y Warant hon yn rhwymo olynwyr yn y teitl y Gwarantwr.

[bookmark: _Toc192822005]CYTUNDEB CYFAN
17.2 [bookmark: _Toc192822006]Mae'r Warant hon yn nodi'r cytundeb cyfan a'r ddealltwriaeth rhwng y partïon mewn perthynas â'r Warant hon. Cytunir fel a ganlyn:
17.2.1 [bookmark: _Toc192822007]nad oes unrhyw barti wedi ymrwymo i'r Warant hon gan ddibynnu ar unrhyw gynrychiolaeth, gwarantiad nac ymrwymiad gan unrhyw barti arall nad yw wedi'i nodi'n benodol nac y cyfeirir ato yn y Warant hon;
17.2.2 [bookmark: _Toc192822008](ac eithrio unrhyw achos o dorri gwarant datganedig o dan y Warant hon) ni fydd gan unrhyw barti unrhyw hawliad neu rwymedi o dan y Warant hon mewn perthynas â chamliwio (boed hynny'n esgeulus neu fel arall, a boed hynny wedi'i wneud cyn y Warant hon neu ynddi) na datganiad anwir a wnaed gan unrhyw barti arall; ac 
17.2.3 [bookmark: _Toc192822009]ni fydd y cymal hwn yn eithrio atebolrwydd am gamliwio twyllodrus.
[bookmark: _Toc192822011]GWRTHRANNAU
20.1    Gellir gweithredu'r Warant hon mewn unrhyw nifer o wrthrannau a chan y partïon iddi ar wrthrannau gwahanol, a bydd pob un ohonynt yn wreiddiol ond gyda'i gilydd byddant yn union yr un offeryn.
[bookmark: _Toc192822012]DEDDF CONTRACTAU (HAWLIAU TRYDYDD PARTI) 1999
21.1 Ni fydd gan berson nad yw'n rhan o'r Warant hon hawl o dan Ddeddf Contractau (Hawliau Trydydd Partïon) 1999 i orfodi na manteisio ar unrhyw un o'i thelerau.
18. [bookmark: _Toc303590045][bookmark: _Toc303774855][bookmark: _Toc303860621]CYFRAITH LYWODRAETHOL AC AWDURDODAETH

18.1 Bydd y Warant hon, a weithredir ac a gyflwynir fel gweithred, yn cael ei llywodraethu gan gyfreithiau Cymru a Lloegr ac yn cael ei dehongli yn unol â nhw, ac mae'r partïon a nodir yma yn ildio'n ddi-droi'n-ôl i awdurdodaeth lwyr llysoedd Cymru a Lloegr o ran unrhyw hawliad neu fater sy'n codi mewn perthynas â'r Warant hon.

FEL TYSTIOLAETH o hyn, mae'r Gwarantwr wedi gweithredu'r Warant hon fel Gweithred ar y dyddiad a nodir uchod.
GWEITHREDWYD a CHYFLWYNWYD    )
Fel GWEITHRED dros ac ar ran      )    
Y Gwarantwr gan: 			)

Cyfarwyddwr

Cyfarwyddwr/Ysgrifennydd




Atodwyd Sêl Gyffredin Cyngor Sir Ynys Môn   )			
yng ngŵydd:-	)

